
 
Egun on denoi, ezer baino lehen
ongi etorri Letera
zizel-kolpeka egur ta harriz
behin jaso zuten etxera
Gaur “Sormenaren Kabia” gatoz 
laugarrenez aurkeztera, 
arteak berez dituen mila
aurpegientzat aukera, 
zatoz gugana, artista hori!
hemen gozatzera.

 
Urtero gisan, udaberrian
aurten lehertu da natura
zelai, erreka, zeru, lur, baso
mendi, eguzkia, ura
Zer da Alkiza, ez bada ho(r)ien
denen gehiketa, batura?
ta herritarra ondoan jarriz,
bilakatzen da kultura,
Herniopeko mundu txiki hau
denok dezute eskura

 
Herri honetan irudimena 
ez da oraindik agortu
eta ideien, ilusioen
zingira ez da lehortu
helburua da izan dadila
artisten aterpe, portu
nahi duen harek nahi duen hura
patxadaz dezala sortu
aldi berean Alkizakoen
inplikazioa lortu

Letrak: Imanol Lizardi eta Manu Urruzola


